
Бырааттыы Боескоровтар ааттарынан Сургуулук орто оскуолата

Үөһээ-Бүлүү улууһа

Тиэмэтэ: “У” -“Уу”, «Ү» «Үү» дорҕооннору уонна буукубалары үөрэтии.



Сыала: саҥа дорҕооннору үөрэтии. Букубалары суруйарга үөрэнии. У-Ү дорҕооннору
араарарга үөрэнии.

Уруок хаамыыта

I. Киириитэ. (2 м)
- Дорооболоруҥ, оҕолоор. Биһиги бүгүҥҥү уруокпутун саҕалыахпыт иннигэр оскуола

быраабылатын хатылыахха эрэ. Уруокка биһиги ханнык быраабылалары
тутуһуохтаахпытый? (оҕолор бэйэлэрэ илиилэрин ууна-ууна этэллэр.) Саамай сүрүн
быраабылабыт диэн саха тылын уруогар биһиги сахалыы саҥарыахтаахпыт.

II. Хатылааһын. (3 м)
- Үөрэппит буукубаларбытын көрдөрөбүн. Оҕолор ханнык буукуба буоларын этэллэр уонна

маннык дорҕоонноох тыллары толкуйдууллар.
- Уһун аһаҕас дорҕоону хайдах саҥарабытый? Оттон кылгас аһаҕас дорҕоону-?
- Мин эйиэхэ уһун аһаҕас дорҕоонноох тыллары этиэм. ону эн уһун аһаҕаһы кылгас

аһаҕа гынан кылгат
ААС, МУУС, КЫЫС, ТЫЫ, ТУУС, ААТ, ЫЫТ, ХААС, КУУС.

III. Фишканан үлэ (10м)
ХААР, КҮН, ЫЙ, СУЛУС, АРДАХ, БЫЛЫТ.
IV. Проблема туруоруу (3м)

- Хартыына көрдөрөбүн. Онно бастакы дорҕооно ханнык дорҕоон буоларын этэр.
Уонна бүгүҥҥү уруокка үөрэтэр дорҕооммутун быһаарабыт.
УСТУУЛ, УРУУЧУКА, УНТУУ

V. Тэтэрээккэ үлэ (5м)
У-УУ, Ү-ҮҮ дорҕооннору суруйуу.

VI. Сынньалаҥ (3м)
Буукубалар оҕолор,
Уолаттар да кыргыттар.
Сорохторо улахаттар,

Сорохторо кыралар.

VII. Кинигэнэн үлэ (4м)
стр 18 арыйабыт. Ойууга баар тыллары ааттаталыыбыт уонна туохха туттулларын
быһаарабын.

VIII. Оонньуу
Мин эһиэхэ тыллары этиэм. Өскөтүн бу тылга у дорҕоон баар буоллаҕына ытыскын
таһынаҕын. Суох буоллаҕына атаххынан тыаһыыгын. (бөтүүк, оскуола, учуутал, ньирэй,
килиэп, тэтэрээт, букубаар, ойуур, бөрө, уруһуй, убай, эдьиий, кулууп, мээчик, куурусса)
IX. Рефлекция

- бүгүн уруокка тугу гынныбыт?
- ханнык саҥа буукубалары үөрэттибит?
- у-ү, уу-үү аһаҕас дорҕооннор дуу, бүтэй дуу?
- ханнык тылларга у дорҕоон баарый?


